Cwestiynau mawr

9.  Beth am y Beibl?
1.  Beth yw’r pwynt i ti ddarllen dy Feibl?

   Beth oedd pwynt ysgrifennu’r Beibl i Ioan? (un o ddisgyblion Iesu) 

Darllena Ioan 20:30-31 

“Gwelodd y disgyblion Iesu yn gwneud llawer o arwyddion gwyrthiol eraill, ond dw i ddim wedi ysgrifennu amdanyn nhw yma. 31 Ond mae’r cwbl sydd yma wedi ei ysgrifennu er mwyn i chi gredu mai Iesu ydy’r Meseia, mab Duw. Pan fyddwch chi'n credu byddwch chi'n cael bywyd tragwyddol trwyddo.”

Felly mae Ioan yn dweud fod,

    gwyrthiau (gwybod amdanyn nhw) (  ffydd  ( bywyd tragwyddol 

2.  Ond sut ydyn ni’n gwybod nad talp o gelwydd yw’r Beibl?

· Sut ydyn ni’n gwybod ei fod yn llyfr sy’n dweud y gwir wrthon ni ? 
Dyma eiriau llygad dyst o’r cyfnod:
2 Pedr 1:16

 “Dim dilyn rhyw straeon dychmygol clyfar oedden ni pan ddwedon ni wrthoch chi fod yr Arglwydd Iesu Grist yn mynd i ddod yn ôl eto gyda grym.  Dim o gwbl! Roedden ni'n llygad-dystion i'w fawrhydi!”

3.  Sut mae’r Ysbryd Glân yn dy helpu i ddeall y Beibl yn well?
Ioan 14:26

 “Ond mae un fydd yn sefyll gyda chi, sef yr Ysbryd Glân mae'r Tad yn mynd i'w anfon ar fy rhan.  Bydd e’n dysgu popeth i chi ac yn eich atgoffa o bopeth dw i wedi ei ddweud.”

4.  Beth yw gwir botensial Gair Duw yn dy fywyd? 
Darllena Hebreaid 4:12-13
“Mae neges Duw yn fyw ac yn cyflawni beth mae’n ei ddweud.  Mae'n fwy miniog na'r un cleddyf, ac yn treiddio'n ddwfn o’n mewn, i wahanu’r enaid a’r ysbryd, y cymalau a’r mêr.  Mae'n barnu beth dyn ni’n ei feddwl ac yn ei fwriadu. 13 Does dim byd drwy'r greadigaeth gyfan yn gallu cuddio oddi wrth Dduw. Mae e’n gweld popeth yn glir. A dyma’r Duw ydyn ni i gyd yn atebol iddo.”

a 2 Timotheus 3:14-17

 “Ond dal di dy afael yn beth rwyt wedi ei ddysgu. Rwyt ti’n gwybod yn iawn mai dyna ydy’r gwir, ac yn gwybod sut bobl ddysgodd di. 15 Roeddet ti’n gyfarwydd â’r ysgrifau sanctaidd ers yn blentyn, a thrwyddyn nhw y dest ti i ddeall sut i gael dy achub drwy gredu yn y Meseia Iesu. 16 Duw sydd wedi ysbrydoli'r ysgrifau sanctaidd hynny i gyd, ac maen nhw’n dysgu beth sy’n wir i ni, yn cywiro syniadau anghywir, yn dangos beth dyn ni’n ei wneud o’i le, a’n dysgu ni i fyw yn iawn. 17 Felly mae gan bobl Dduw bopeth sydd ei angen iddyn nhw wneud pob math o bethau da”.

Wedi i ti ddod yn Gristion mae’n gwneud llês i ti ddarllen dy Feibl a gweddïo’n gyson.
· Pa amser yw’r amser gorau i ti ddarllen y Beibl?
· Oes rhywbeth sy’n ei gwneud hi’n anodd i ti ddarllen dy Feibl? 
· Sut medri di newid pethau ?

